










ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ Ո Ւ Մ
 
_____  ​_____________ 2019 թվականի    N ________ -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածով` Հայաստանի Հանրապետության կառավարությունը որոշում է՝ 
1. Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի բյուջեի կատարումն ապահովող միջոցառումների մասին» թիվ 1515-Ն որոշման N 5 հավելվածի 8-րդ աղյուսակում կատարել հետևյալ լրացումը.

	ՀՀ տարածքային կառավարման և ենթակառուցվածքների նախարարության քաղաքացիական ավիացիայի կոմիտե
	47744.85

	9004
	Աջակցություն ավիացիայի բնագավառում վերահսկողության և կանոնակարգման ապահովմանը
	
	

	
	11001
	Ավիացիայի բնագավառում վերահսկողության և կանոնակարգման ապահովում
	ՀՀ տարածքային կառավարման և ենթակառուցվածքների նախարարության քաղաքացիական ավիացիայի կոմիտե
	47744.85

	
	
	
	
	

	
	
	
	
	
	«Հայաէրոնավիգացիա» ՓԲԸ


	2319.05

	
	
	
	
	
	«Ավիաուսումնական կենտրոն» ՓԲԸ
	45425.8


».
2.Թույլատրել «Ավիաուսումնական կենտրոն» ՓԲ ընկերությանը  դրամաշնորհը ուղղել ուսանողների թռիչքային պատրաստվածության դասընթացների ձեռքբերմանը <<Գնումների մասին>> ՀՀ օրենքի 23-րդ հոդվածի համաձայն, իսկ «Հայաէրոնավիգացիա» ՓԲ ընկերությանը՝ մայրուղային աէրոնավիգացիոն ծառայությունների սպասարկմանը:
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

 ՎԱՐՉԱՊԵՏ






ՆԻԿՈԼ ՓԱՇԻՆՅԱՆ
ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
1. Իրավական ակտի անհրաժեշտությունը
   Սույն նախագծի ընդունման անհրաժեշտությունը պայմանավորված է ՀՀ քաղաքացիական ավիացիայի ոլորտում փակ բաժնետիրական ընկերությունների կողմից (<<Հայաէրոնավիգացիա>> ՓԲԸ-ին տրամադրվում է մայրուղային աէրոնավիգացիոն ծառայությունների սպասարկման համար՝ 2319.05 հազ.դրամ (4.188.66 եվրո), իսկ «Ավիաուսումնական կենտրոն» ՓԲԸ-ին ուսանողների թռիչքային պատրաստվածության դասընթացներ անցկացնելու համար՝ 45425.8 հազ դրամ (նախնական գնահատմամբ առավելագույնը) իրականացվող միջոցառումների առանձնահատկություններով, որոնց արդյունքում անհարաժեշտություն է առաջացել տվյալ ընկերություններին դրամաշնորհների տեսքով միջոցներ տրամադրել առանց մրցույթի:
2.Ընթացիկ իրավիճակը և խնդիրները
 ՀՀ Ազգային ժողովի կողմից 2005 թվականի դեկտեմբերի 8-ին վավերացվել է 1981 թվականի փետրվարի 12-ին Բրյուսելում ստորագրված «Օդային ուղեգծերի սպասարկման վճարների մասին» բազմակողմ համաձայնագիրը, համաձայն որի՝ պայմանադիր պետությունները համաձայնել են մատուցվող աէրոնավիգացիոն մայրուղային ծառայությունների համար կիրառել «ԵՎՐՈԿՈՆՏՐՈԼ» օդանավագնացության անվտանգության եվրոպական կազմակերպության (այսուհետ՝ ԵՎՐՈԿՈՆՏՐՈԼ)՝ «Օդային երթևեկությունը սպասարկող օբյեկտների սակագների ծախսային բազայի որոշման և միավոր դրույքաչափի հաշվարկի» միասնական սկզբունքները և «Օդային երթևեկության սակագների համակարգի կիրառման և վճարման» պայմանները: Ի ապահովումն վերոնշյալ փաստաթղթերի պայմանների՝ ՀՀ կառավարության 2002 թվականի դեկտեմբերի 13-ի թիվ 2074-Ն որոշման 4.1 կետով սահմանվել է, որ ՀՀ թռիչքային տեղեկատվության գոտու սահմաններում մի շարք թռիչքներին մատուցվող ծառայությունների համար գանձումներ չեն կատարվում և ԵՎՐՈԿՈՆՏՐՈԼԻ սկզբունքների 3.6 կետի պահանջով՝ աէրոնավիգացիոն ծառայություններ մատուցող կազմակերպությունները պետք է փոխհատուցում ստանան գանձումներից ազատված թռիչքների սպասարկման համար:

Համաձայն ԵՎՐՈԿՈՆՏՐՈԼԻ մայրուղային գանձումների կենտրոնական գրասենյակի տվյալների, «Հայաէրոնավիգացիա» ՓԲԸ-ի կողմից 2018 թվականի հունվարի 1-ից մինչև 2018 թվականի դեկտեմբերի 31-ը ընկած ժամանակահատվածում գանձումներից ազատված թռիչքներին մատուցված մայրուղային աէրոնավիգացիոն ծառայությունների սպասարկման գումարը կազմել է 4.188.66 եվրո: «Հայաէրոնավիգացիա» ՓԲԸ-ին վճարելու նպատակով ՀՀ քաղաքացիական ավիացիայի կոմիտեն համապատասխան միջոցներ նախատեսել է 2018 թվականի արտաբյուջետային միջոցների «Ընթացիկ դրամաշնորհներ պետական հատվածի այլ մակարդակներին» տնտեսագիտական հոդվածում:
Բացի այդ, ՀՀ քաղաքացիական ավիացիայի կոմիտեն համապատասխան միջոցներ է նախատեսել նաև արտաբյուջետային միջոցների «Ընթացիկ դրամաշնորհներ պետական առևտրային կազմակերպություններին» տնտեսագիտական հոդվածից «Ավիաուսումնական կենտրոն» ՓԲԸ-ին իր կանոնադրական խնդիրների կամ դրանց մի մասի իրականացման նպատակով: Վերոնշյալ դրամաշնորհը Ընկերությանը տրամադրվում է ուսանողների թռիչքային պատրաստվածության դասընթացներ անցկացնելու համար, որը Ընկերությունը ձեռք է բերում մրցույթային ընթացակարգով: Հարկ է նշել նաև, որ նմանատիպ ուսումնական դասընթացներ ՀՀ-ում անցկացնում է միայն Ընկերությունը, որի համար տրամադրվում է դրամաշնորհ (ներկայումս թռիչքները ավարտին հասցնելու համար մնացել է ընդամենը 201 ժամ 50 րոպե): Սակայն վերոնշյալ ընկերությունները ներառված չեն 2019 թվականի ընթացքում պետական բյուջեից դրամաշնորհների ձևով առանց մրցույթի տրամադրվող հատկացումների, ներառյալ դրամաշնորհ ստացող կազմակեպությունների ցանկում, որը սահմանված է ՀՀ կառավարության 2018 թվականի դեկտեմբերի 27-ի թիվ 1515-Ն որոշման N 5 հավելվածի N 8 աղյուսակում:Որոշման նախագծի նախորդ տարբերակի համեմատ լրամշակված նախագծով  «Ավիաուսումնական կենտրոն» ՓԲ ընկերությանը նախատեսվել է 45425.8 հազ. դրամ դրամաշնորհ միայն թվով 6 ուսանողների համար՝ 201 ժամ 50րոպե թռիչքները ավարտին հասցնելու համար, իսկ գումարի մնացած մասը հանվել է նախագծից, հաշվի առնելով որ <<Թռչող ապարատների թռիչքային շահագործում>> ծրագիրը դադարեցվում է և առկա է անորոշություն :
2.Կարգավորման նպատակը և բնույթը
Սույն որոշման մեջ լրացումներ կատարելու նպատակն է դրամաշնորհները հասանելի դարձնել ընկերություններին, իսկ տրամադրումն իրականացնել առանց մրցույթի: 
3.Ակնկալվող արդյունքը
Նախագծի ընդունման արդյունքում կապահովվի ընկերությունների կողմից իրականացվող աշխատանքների և մատուցված ծառայությունների դիմաց համարժեք ֆինանսավորման տրամադրումը և այդ միջոցառումներով նախատեսված արդյունքները:
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
Նախագծի ընդունման առնչությամբ նոր իրավական ակտերի ընդունման կամ այլ իրավական ակտերում փոփոխություններ կատարելու անհրաժեշտություն չկա:
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
     Նախագծի ընդունման կապակցությամբ ՀՀ պետական բյուջեում ծախսերի և եկամուտների ավելացումների կամ նվազեցումների անհրաժեշտություն չի առաջանա: 

ՏԵՂԵԿԱՆՔ-ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ՖԻՆԱՆՍՆԵՐԻ, ԲԱՐՁՐ ՏԵԽՆՈԼՈԳԻԱԿԱՆ ԱՐԴՅՈՒՆԱԲԵՐՈՒԹՅԱՆ ՆԱԽԱՐԱՐՈՒԹՅՈՒՆՆԵՐԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ ՄԱՍԻՆ

	հ/հ
	Առաջարկություն ներկայացնող մարմինը և առաջարկության ստացման ամսաթիվը
	Առաջարկության բովանդակությունը
	Եզրակացութ յուն
	Կատարված փոփոխությունը

	1.
	Ֆինանսների նախարարություն

17.06.2019թ. N 01.1/8-2/9956-2019
	ՀՀ կառավարության 2018 թվականի դեկտեմբերի 27-ի թիվ 1515-Ն որոշման N 5 հավելվածի 8.1 աղյուսակում լրացում կատարելու անհրաժեշտություն չկա, քանի որ ՀՀ քաղաքացիական ավիացիայի կոմիտեի արտաբյուջետային միջոցների հաշվին իրականացվող 9004 դասիչով «Աջակցություն ավիացիայի բնագավառում վերահսկողության և կանոնակարգման ապահովմանը» ծրագրի 11001 «Ավիացիայի բնագավառում վերահսկողության և կանոնակարգման ապահովում» միջոցառումը, մեր դիտարկմամբ, չի հանդիսանում ՀՀ օրենքով նախատեսված գիտական և գիտատեխնիկական գործունեության ծրագրերի միջոցառում: Այդ կապակցությամբ առաջարկում ենք հանել Նախագծի 1-ին կետի 2-րդ ենթակետը:

2. Նախագծի 2-րդ կետում նշված դասընթացների ձեռքբերման համար առաջարկվող գնման ձևի վերաբերյալ դիրքորոշում հնարավոր կլինի հայտնել հիմնավորումներ ներկայացնելու դեպքում: Ընդ որում, եթե հիշյալ ձեռքբերումն իրականացնելու համար առկա են գնումների մասին ՀՀ օրենսդրությամբ սահմանված մեկ անձից գնում կատարելու հիմքերը, ապա առաջարկում ենք խմբագրել նախագծի 2-րդ կետը և որպես ավելորդ դրույթ հանել «մեկ անձից գնում կատարելու եղանակով» բառերը:

	Ընդունվել է
	1.Նախագծի 1-ին կետի 2-րդ ենթակետը հանվել է ամբողջությամբ:

2.Նախագծի 2-րդ կետը խմբագրվել է և գնման ձևի վերաբերյալ հիմնավորումը կցվում է:


	2.
	Բարձր տեխնոլոգիական  արդյունաբերության նախարարություն

10.06.2019թ.N 01/15.1/7335-19
	Առաջարկություններ և դիտողություններ չունի:
	Ընդունվել է
	

	3.
	ՀՀ արդարադատության նախարարություն

09.07.2019թ.N 01/27.1/15073-2019
	1.Նկատի ունենալով նախագծի նորմատիվ  բնույթը՝ նախագծում անհրաժեշտ է նշել «Ն» տառը՝ համաձայն «Նորմատիվ իրավական ակտերի մասին» Հայաստանի Հանրապետության օրենքի պահանջների:

2.Նախագծի 1-ին կետի 1-ին ենթակետում «հետևյալ մասով» բառերն անհրաժեշտ է խմբագրել՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի  պահանջները:

3.Նախագծի 1-ին կետով նախատեսված աղյուսակում «ՀՀ տրանսպորտի, կապի, և տեղեկատվական տեխնոլոգիաների նախարարության» բառերն անհրաժեշտ է փոխարինել «ՀՀ տարածքային կառավարման և ենթակառուցվածքների նախարարության» բառերով՝ նկատի ունենալով «Կառավարության կառուցվածքի և գործունեության մասին» ՀՀ օրենքի պահանջները:

	Ընդունվել է
	1.Նախագծում ավելացվել է <<Ն>> տառը:
2.Նախագծի 1-ին կետից հանվել են <<հետևյալ մասով>> բառերը:

3.Նախագծի 1-ին կետի աղյուսակում  «ՀՀ տրանսպորտի, կապի, և տեղեկատվական տեխնոլոգիաների նախարարություն» բառերը փոխարինվել են «ՀՀ տարածքային կառավարման և ենթակառուցվածքների նախարարություն» բառերով:



